
SULIASSAMI PEQATAASUT 

 
Eqqiaanissamut kiffartuutissanik isumaqatigiissut maanna atuutinneqalerpoq Eqqiaasut 
XXXXXXXXX (tulliuttuni ”suliarinnittoq”-mik taaneqartassaaq) aamma Perorsaanermik 
Ilinniarfik/Socialpædagogisk Seminarium (PI/SPS), Ilulissat akornanni. 
 
Isumaqatigiissut piffissami januar 1’aniik 2020  december 31’ata 2022 tungaanut 
ingerlanneqassaaq, isumaqatigiissullu kalerriinertaqanngitsumik qaangiutinneqassaaq. 
Isumaqatigiissullu ataani taaneqartunit tunngaveqarpoq:  
Qaammatini siullerni arfinilinni piffissaaq misilinneqarfiussaaq, taassumallu iluani 
illugiissitamik ulluni 14’ini periarfissiillutik isumaqatigiissut tunuartinneqarsinnaavoq. 
 

SULIASSAT 

 
Eqqiaanermi suliassat immikkoortunut ukunani immikkoortinneqassapput, taakkuli 
erseqqinnerusumik ataani nassuiarneqarumaarlutik: 
 

 Ulluinnarni eqqiaaneq, ulluinnarni tallimani agguataarneqarpoq. 

 Qaammatikkaartumik eqqiaaneq. 

 Qaammatit pingasukkaartumik eqqiaaneq. 

 Ukiup affakkaartumik aammalu ukiumut ataasiarluni eqqiaaneq. 
 

ULLUINNARNI  EQQIAANEQ 

 
Ulluinnarni eqqiaaneq ulluinnarni ingerlanneqartassaaq. 
 
Inini tamani naterni asaaneq (naternik saniineq ilanngullugu) imlt. pujoralaajaaneq 
(støvsugning) aammalu perorsuarsartarfinni, allaffinni, ataatsimiiffinni, atuartitsivinni, 
tummeraqarfinni isaarissanilu pequtinik pujoralaajaaneq ingerlanneqartassaaq 
Pilersaarutigineqaqqaarani ulluinnarni simernerit eqqagassanillu piaasoqartassaaq. 
Ulluinnarni eqqiaaneq, nalliuttuni aammalu inatsisitigut sulinngiffeqarfinni 
ingerlanneqartassanngillat 
Ulluinnarni eqqiaaneq ulluinnarni tallimani ingerlanneqartassaaq: 
 

 Naterni asaaneq (saneqqaarluni) imlt. pujoralaajaaneq (støvsugning) aammalu 
pequtinik pujoralaajaaneq 

 Eqqaavinnik imaarsinerit, puussiartassaanillu taarsiinerit 

 Perajuit peeriaannaat nerrivinniik ilisiviillu qaavaniik piiaaneq 

 Simernernik nerrivinniik, natermiit aamma ilitsiviit qaaviniik piiaaneq 

 Eqqagassanik natermiik piiaaneq. 

 Perusuersartarfinni eqqiaaneq, tassanilu sanitet (errorfiit, anartarfiit/quisarfiit) 
tamarmik asaqqissaarneqartassapput, malugiuk eqquutissialerfiit, assanut allarutit 
pappilissat kiisalu qaqorsaaserfiit ilaneqarsinnaamata imaluunniit 
taarserneqarsinnaammata. Tarrarsuutit qillersarlugit, naterni asaaneq 
(saneqqaarluni), eqqaaviit puussia taarsersorlugit, qaqorsaatinik immiineq, 
equutissianik immiineq, assannut allarutissanik immiineq. 

 Multi rummi, ilinniartitsivinni, bibliotek EDB rummi eqqiaaneq, tassanilu nerrivinni 
pujoralaajaaneq. Pequtinik pujoralaajaaneq, AV-mut atortut computerillu minillugit, 
aammattaarlu naterni asaaneq. Eqqiaareernimilu nerriviit issiaviillu inaalillugit. 

 Isaarissani naterni asaaneq aammalu pequtinik pujoralaajaaneq 

 Ilinniartitsiviit ataatsimiittarfiilu silaannarissarluarnissaat aammalu qularnaarnissai 
ingalaat matullu aningasuarfissallu matoqqallutillu paarnaaqqanissaat. 

 Eqqagassat tamaasa containerimut igitsiviusussamut inginneqartassapput 

 Isumannaajaassallugu atortussanik peqarluarnissaq, tassalu equutissiat, 
allarutissat, qaqorsaatit, eqqaaviit puussiassai. 
Taanna pillugu eqqiluisaarnissamut papirhåndklæder/-serviettit anartarfimmi 
iggavimmilu atortassapput. 

 Simernerit pujoralaallu EDB-nut atortuniik oqarasuaatiniillu piiaaneq 
(immikkut ilitsersuutit malillugit suliarineqassapput) 

 

QAAMMATIKKAARTUMIK EQQIAANEQ 

 
Qaammatikkaartumik eqqiaaneq, ulluinnarni eqqiianermi saniatigut ingerlanneqartassaaq. 
Peqquneqarpoq qaammatip ulluisa 15-ata nalaani suliarineqartassasut, ullunilu 
annerpaamik marlunni ingerlanneqartassalluni. 
 

 Nerrivinni qulliit qulliillu nivingasut pujoralaajartarnissaat. 

 Igalaat saavi pujoralaajarlugit. 

 Pequtit kiffiarsimasut børsterlugit/pujoralaajarlugit (støvsugning). 

 Simernernik peeruminaatsunik piiaaneq, soorlu naterni kaminniik titarnerit qernertut 
aammalumi iikkami 

 Silaannarissarfiit, radiatorit ruujorillu pujoralaajarnissaat. 

 Nerriviit ilisiviit igalaallu saavi  asalluaqqissaarnissaat. 

 Qulliit seqersittaatillu portusuumi nivingasunik pujoralaajaaneq. 
 

QAAMMATIT PINGASUKKARTUMIK EQQIAANEQ 

 
Qaammatit pingasukkaartumik eqqiaaneq ukiumut marloriarluni pisassaaq.   
 

 Igalaanik qillarissaaneq, iluatungaaniik silataaniillu 

 Persiennerinik pujoralaajaaneq 

 Igalasserfiit, matserfiit matuni alloriusanillu pujoralaajaaneq, matullu 
matuersaaserfii. 

 

UKIUP AFFAAKKAARLUGIT AAMMALU UKIUMUT ATAASIARLUNI 
EQQIAANEQ 

 
Ukiup affakkaarluni aammalu ukiumut eqqiaaneq ukiumut marlukkaarluni pisassaaq. Ukiup 
affakkaarluni ukiumullu ataasiarluni eqqiaaneq taaneqartarpoq ”tamani eqqiaaneq”. 
Tamani eqqiaaneq siunertaavoq sulisut aamma maluginiassammassuk immikkut aamma 
suna tamarmi eqqiaqqissaarneqartarnera. 
Suliassarli suliarineqartassaaq ilinniartitsineq aallartinnginnerani. 

 Igalaanik qillarissaaneq, iluatungaaniik silataaniillu 

 Persiennerinik pujoralaajaaneq 

 Igalasserfiit, matserfiit matuni alloriusanillu pujoralaajaaneq, matullu 
matuersaaserfii. 

 Tikinneqaruminaatsunik pujoralaajaaneq/asaanerlu. 

 Silaannarissarfiit, radiatorit ruujorillu pujoralaajarnissaat. 

 Kallerup inneranut ikittaatit/qamittaatit, kappuffiinillu asaaneq. 

 Ilisiviit imaarlugit asallugit, imaalu inaaleqqillugit. 

 Immikkut naternik suliarinninneq. Pisariaqalersinnaasarpoq immikkut 
suliarineqarnissaanut qaqorsaatinik immikkut taakkununnga atugassiat atorlugit. 

 

OQAATSIT ISUMAI 

 
Eqqagassat: 
Qimatat atorneqaqqinnianngitsut katersoriaannakkat,soorlu pappilissakujuit, puukut, 
naasuniik pilutat il. il.. 
 
Perajuit peeriaannaat: 
Perajuit mikisut peeriaannaanngitsut, soorlu: nerisat sequnneri, sioqqat, amuullarnerit, 
nutsat, sullinerit il. il. 
 
Simernerit:  
Ipit nippusimasut, ajoqutaanngitsulli, soorlu kusernerit, simernerit, inissiiviup inikui, orsoq, 
titarnerit, kamiit tumii il. il. 
 
Tikinneqaruminaatsut:  
Naleqqutinngitsumik inissitat, imlt. portusuumik pequsersuinerit. 
Qaaq, 180 cm-imi portussusimiittoq. 
Meterimik ataatsimik timimiik ungasitsingisumik inissisimasoq. 
Qaaq makittarissoq ilisivinniittoq, nerrivinnilu, qaaq asattariaannaq 20x30 cm-imik 
angissuseqarsinnaasoq (soorlu A4 pappiliaannartut angissusilik).  
 

SULIARINNINNISSAMUT PIFFISSALIUSSAT 

 
Eqqiaanerit tamaasa aallaavittut Perorsaanermik Ilinniarfiup ammasarfiata avataani 
suliarineqartassapput. Ammasarfii ulluinnarni nal. 08:00 nal. 16:00 tungaanut. 
 
Ulluinnarni eqqiaanerit ulluinnarni ingerlanneqartassaaq, arfininngornerit, sapaatit, 
nalliuttunilu minillugit. Kisiannili ulloq affarmik suliffinni nal. 12:00 kingorna 
eqqiaasoqartassaaq. 
 
Qaammatikkaartumik eqqiaaneq ulluinnarni suliarineqartassaaq, ulluinnarni suliassat 
saniatigut. Anguniarneqassaarlu qaammatip ulluisa 15-ata nalaani suliarineqartassasut, 
annerpaamik ulluni marlunni ingerlanneqartassalluni. Kisiannili isumaqatigiinnikkut aamma 
sapaatit akunnerata naanerani, sapaatiniluunniit suliarineqarsinnaapput. 

Ulluinnarni eqqiaaneq nal. 16:30 kingorna aatsaat ingerlanneqartassaaq. Ulluni affarmik 
suliffiusuni nal. 12:00 ingerlanneqartassaaq.Illulli iluani susassaqartitsinernik 
aaqqissuussineq ingerlanneqarnerani immikkut isumaqatigiissutigineqartassaaq. 
 
Nal. 21:00 kingorna aatsaat eqqiaaneq ingerlanneqassappat kalerrisaarut 
ikinneqarnissaanut isumaqatigiinniartoqassaaq. 
 
Qaammatit pingasukkaartut, ukioq affakkaartut, ukiumullu ataasiarluni suliarisassat 
sapaatit akunneri naanerani ingerlanneqartassapput. Suliarinnittoq PI/SPS-ilu 
isumaqatigiissapput qaqugu suliarineqassanersut, siullermilli illu nutaaq atoqqaarfissiorpat. 
Qaammatit pingasukkaartut, ukioq affakkaartut, ukiumullu ataasiarluni suliarisassat ukiup 
ataatsip iluani agguataarluarlugit ingerlanneqartassapput. 
 

SULIARINNITTUSSAP TUNNIUSSUINERA ATORTUILU 

 
Eqqiaanermi suliarinnittoq suliassat tamaasa suliarineqarnerani aningaasartuutit tamaasa 
akisusaaffigissavai. Suliarinnittullu saniatigut atortussaasut tunniuttassavai tassalu 
ulluinnarni atukkat, soorlu: 
 
Perusuersartarfiit 

 Equutissiat perusuersartarfinnut tamanut, sillimmatissallu. 

 Eqqaaviit puussaat, eqqaavinnut tamanut.  

 Perusuersartarfinni eqqaaviit puussaat 

 Assannut qaqorsaatit perusuersartarfinni tamani 

 Anartarfinnut tamanut børstit (pisariaqarnikkut taarserneqartassapput). 

 Assannut allarutit, allarutaasalluunnit. 
 
Ilinniartitsiviit, allaffiit, ataatsimiittarfiit, kopeerisarfiit, isaarissallu il. il. 

 Eqqaaviit puussaat. 
 
Tassanilu suliarinnittoq atortussat nammineq piareersimasuutigissavai, soorlu 
pujoralaajaatit, eqqiaanermi asaatit atortussallu, Avatangiisinut Pisortaqarfimmiit 
aalajangersakkat malillugit. PI/SPS pisinnaasani tamaat toqqorsivimmik (depot) 
peqartitsiniassaaq. 
 

IMMIKKUT SULIAKKIISSUTIT AAMMALU PINARTUMIK SULIAKKIISSUTIT 

 
Pisoqariataarnikkut immikkut suliakkiissutit aammalu pinartumik suliakkiissutit 
 
Suliakkiissutit taamak ittut isumatigiissummi ilaanngillat, tamakkuli immikkut 
neqeroorummik kissaatigineqarpoq. Neqeroorutip imarissavaa tiimimut akigititaq, atortut 
ilanngutereerlugit. 
 
Perorsaanermik Ilinniarfik pisinnaatitaaffigissavaa immikkut suliakkiissutit aammalu 
pinartumik suliakkiissutinut suliarinnittussanik allanik toqqaasinnaanermik. 

AVATANGIISINUT AJOQUSIINNGINNISSAMUT PIUMASAQAATIT AAMMA 
EQQIAANERMUT QAQORSAATIT ATORTUNULLU PIUMASAQAATIT 
NALINGINNAASUT. 

 
Eqqiaanermut qaqorsaatit akoorutissallu suliarisamut naleqquttuussapput, kisiannili 
avatangiisinut ajoqusiinnginnissamut piumasaqaataalluni.  
 
Assannut qaqorsaatit, allarutaasallu tipigissaatitaqassanngillat, sapigaqartunut 
atorneqarsinnaasut kimikitsullu. 
 
Assannut allarutit pappilissat, equutissallu avatangiisinut ajoqusiinngitsuussapput, 
pappiarakunillu pappiaraliaassapput, kisiannili pappilissat atoruminartuussallutik. 
 
Suliarinnittoq asaatigisat errorsinnaasut avatangiisinut ajoqusiinngitsumik nukimmillu 
sipaarutaasumik errorneqartassapput. 
 
Suliarinnittorlu isumaliutigisariaqarpaa eqqiariaaseq, soorlu panertumik imlt. masattumik 
eqqiaaneq. Naatsorsuutigineqarporlu suliarinnittoq suleriaatsimut eqqortumik 
qaqorsaatinik annertusiliinissaa. Taamaammat sulisorineqartut 
ilitsersuunneqartaqquneqarput qaqorsaatinik annertusiliinissamut, ilitsersuutinillu 
paasinarluartunik atuarsinnaasaminnik tunineqartarnissaat naatsorsuutigineqarluni. 
 
Naatsorsuutigineqarporlu suliarinnittoq ilisimasaqarluarnissamut malinnaajuartassasoq 
suleriaatsit atortussanullu eqqiaanermut periutsinut tunngatillugu.  
 

SULIARINNITTOQ PI/SPS ATUISUILU AKORNANNI ATTAVEQAATIT 

 
Suliarinnittup oqarasuaatikkut e-mail-ikkullu PI/SPS-imut atassuteqaateqarneq 
periarfissarissavaa, suliarinnittorlu mail-it isertut oqarasuaatikkullu attaveqartut 
suliakkiissutitut suliarineqarnissaanut inuttaliisinnaassuseqassaaq, PI/SPS-ip ammanerata 
nalaani – naammagittaalliutit ullaap tungaani isumagineqartarnissaat minillugit. 
 
Saniatigut suliarinnittoq mail-ikkut attavissaq, oqarasuaat angallattakkakkut normut 
tunniunneqassapput. Allannguuteqartoqarpallu suliarinnittoq pisussaavoq PI/SPS-imut 
nalunaarutigissallugu. 
 
PI/SPS sukkulluunniit dueslag-eqartitsissaaq. Dueslag ulluinnarni attaveqaatitut 
atorneqassaaq suliarinnittup PI/SPS-imilu sulisut akornini, soorlu allannguinissamut 
kissaatit imlt. Iluarseeqqunissamut il. il.. Attavigiinnerli iluarsiissutaanngippat 
allaffik@pi.sps.gl atorlugu naammagittaalliortoqassaaq.   
 

NAAMMAGITTAALLIUUTINUT SULERIAASEQ 

 
PI/SPS e-mail-ikkut ippassaammat pisumik naammagittaalliuummik pissarsippat 
ulluinnarni nal. 10:00 nallertinnagu naammagittaalliuut suliarinnittumut ingerlateqqissavaa. 
Allatulluunniit ittumik oqarasuaatikkut suliarinnittoq attavigineqassaaq. Suliarinnittoq 

pisussaassaaq naammagittaalliuutit tingusimaneranut ajornanngippat tuaviortumik ulloq 
ataaseq qaangiutsinnagu iluarsiissalluni. 
 

PITSAASSUTSIMUT PIUMASAQAATIT AAMMALU SULISUNUT 
ILINNIARTITSINEQ  

 
PI/SPS ilimagissavaa suliarinninnermi pitsaassutsit ataavartuussasut. PI/SPS 
pissusissamisoorsoraa suliarinnittoq sulisussanik qaammarsaalluartarnissaa 
sulisoriinnarnissaanullu suliniuteqartarnissaa. 
 

MATUERSAATEQARNEQ, SILLIMANIARNEQ, PARNAARSUISARNERLU 

 
Suliarinnittoq matuersaateqarnikkut suleriaatsinik saqqummiussissaaq.  
 
PI/SPS tillinniartoqartarnikkut misilittagaqarfigivaa. Taamaammat sillimaniarneq 
nakkutiginiarneqartarpoq. Isaarissat silarliit tamatigut eqqiaanermi eqqiaareernermilu 
parnaaqqaniartassapput, soorlumi allaffiit inillu parnaaqqareersut eqqiareernermi aamma 
parnaaqqinneqartassammata. Allaffiit parnaaqqareersut ammatiinnarneqartassanngillat. 
Eqqiaasut isumagiuartassavaat igalaat silaannarissaareernermi matulluarlugit 
parnaarluarneqartarnissaat. 
 
PI/SPS-ip silataani nakkutiginninnermi atortoqarpoq. 
 

SULIARINNITTUP TAARSIISINNAASSUSIA 

 
Suliarinnittoq imlt. sulisuisa ajoqusiisimaneranni soorlu atortut kukkusut, qaqorsaatinik 
annertusiliinerlunnikkut, kukkusumik suliarinninnikkut, imermilluunniit atuinermi 
aseruinikkut, il. il. suliarinnittoq taarsiisussanngortinneqassaaq 
 
Allalli ajoqusiinerit, soorlu pequtinik illutaanilu atortunut suliarinnittumut 
unnersuussutaasinnaappata suliarinnittoq taarsiisussanngortinneqassaaq. 
 

PISUSSAAFFIMMIK NAAMMASSINNINNGINNEQ, 
ISUMAQATIGIISSUMMULLU ATORUNNAARSITSINEQ 

 
PI/SPS ilimagissavaa suliarinnittoq isumaqatigiissutit piffissaq tamaat suliarinnittussanik 
inuttaliisinnaassuteqartoq 
 
PI/SPS isumaqatigiissut malillugu eqqiaanermi amigaatinik imlt. suliarinngitsuukkanik 
paasisaqarnikkut suliarinnittoq aggersarneqassaaq. 
 
Suliarinnittup maalaarut uppernarsineqarsinnaasumik akerlilersinnaanngikkuniuk, 
amigaataasutut nalilerneqassaaq. 
 
Amigaataasut imlt. suliarinngitsuukkat nammagittaalliorsimanikkut ulloq ataaseq 
qaangiutsinnagu iluarsineqanngippata naammassinngitsuukkatut nalilerneqassaaq. 

Amigaataasut imlt. suliarinngitsuukkat iluarsineqanngippata imlt. isumaqatigiissut malillugu 
uteqqiattumik iluatsinngitsuugaqartaraanni isumaqatigiissut ingerlaannartumik 
atorunnaarsinneqassaaq.  
 
Isumaqatigiissummut atorunnaarsitsisinnaaneq pissaaq, PI/SPS atuisuniik 
amerlavallaartunik naammagittaalliutinik tigusaqarsimaguni, PI/SPS isumaqarunilu 
piffissaq qanittoq atorlugu suliarinnittup suleriaasianut iluarsissuteqarsinnaanngitsoq. 
PI/SPS isumaqatigiissut atorunnaarsinneqarnera piffissaliussap iluani tassuunakkut 
immikkut aningaasartuutai suliarinnittumut ingerlateqqinneqassapput. 
 

AKILIUT 

 
Amigaataasut imlt. suliarinngitsuukkat ullormi naammagittaalliorfiup aqaguani 
naammassineqanngippat imlt., ullut 30 ingerlaneranni pingasoriarluni amingaataasut imlt. 
suliarinngitsuukkanik paasisaqarsimanguni suliarinnittoq akiliisinneqassaaq qaammammut 
akiliutingineqartoq 10 % nalinganik. 
 

NIPANGIUSSIMASUSSAATITAANEQ 

 
Suliarinnittoq nipangiussimasussaatitaavoq PI/SPS-imi sulinermini 
ilisimasaqalersimaneranut tunngatillugu. Nipangiussimasussaatitaaneq suliarinnittup 
sulisuinut aamma atuuppoq, suliarinnittorlu pisussaavoq sulisuminut 
nipangiussimasussaatitaaneq ingerlateqqissallugu. Nipangiussimasussaatitaaneq PI/SPS-
imi sullissiunnaarsimanermiluunniit atuutiinnassaaq. 
 

AKIGITITAASOQ 

 
Ataani akigititaq isumaqatigiissutaavoq, tamanut ammasumik 
suliariumannittussarsiuussinermi neqeroorut tunniunneqarsimasoq najoqqutaralugu: 
 

Qaammammut kr. xxxxxx 
 

AKILIGASSANIK ISUMANNAAJAANEQ 

 
Akiligassanik akiliiniarnermi qaammatikkaartumik akiligassanik nassiussisoqartassaaq. 
Akiliineq pisassaaq qaammammut kingumut, ullunilu 15-ni akileeqqussuteqassalluni. 
 
Akiligassaq uunga allaqqasassaaq: 
 
Perorsaanermik Ilinniarfik 
GLN5790001953799 
Postboks 519 
3952 Ilulissat 
 



PERORSAANERMIK ILINNIARFIK / Socialpædagogisk Seminarium 

Postboks 519, 3952 Ilulissat, Tlf. + 299 38 35 50 

E-mail: allaffik@pi.sps.gl - Hjemmeside: www.pi.sps.gl 

Akiligassaq mail-ikkut nassiunneqarsinnaavoq PI/SPS-ip mail-ianut, uunga: pi.sps@attat.gl 
imal. Toqqaannartumut faktura@nanoq.gl 
 

TUNUARTITSISINNAANEQ  

 
Suliarinnittoq PI/SPS-ilu peqquteqanngitsumik qaammatini pingasuni isumaqatigiissummik 
atorunnaarsitsisinnaassuseqassaaq, qaammatip ataatsip naanerani qaammammik 
ataatsimik siusinaarluni ilimasaariffissaqarluni.  
 
 
 
 
Ilulissat ulloq Ilulissat ulloq  
 
 
 
 
________________________ ______________________________ 
Suliarinnittoq Perorsaanermik Ilinniarfik 


